
EASTERN FREE STATE/OOS VRYSTAAT

Nuusbrief/ Newsletter May 2026.

Takbyeenkoms 21 Mei 2026 Marquard was bygewoon deur 18 spelers wat soos
altyd gul ontvang was met heerlike koffie/tee en toebroodjies tydens registrasie.

Die kompetisie formaat was IPS met die uitslae as volg:
Wenner : Schalk Strydom 39 pnte.

Naas wenner: Pierre Hattingh 37 pnte

3de plek: Neels de Villiers 35pnte (uittel)

Naaste aan pen: Eren Laing en Pierre Hattingh.

Two Clubs: Eren Laing.

Veels geluk aan die plek en prys wenners.

Dit was n heerlike dag wat in goeie gees geniet was op daardie pragtige baan met
die oorgedoende setperke. Geluk aan Mark Campbell en almal wat bygedra het tot
daardie reuse en suksesvolle poging. Baie dankie aan ons takverteenwoordiger
Phillip Vermeulen vir al sy reélings rondom die beskikbaarstelling van die baan en
klub fasiliteite asook sy skenking van die wyn vir naaste aan die pen pryse. Dan ook
dank aan Christine Gasson vir haar moeite om borge te kry vir die 1ste, 2de en 3e
pryse van die kompetisie. Dra asb ons dank en groot waardering aan die borg oor.
Dank aan die kombuis vir die heerlike verversings en ete met prys uitdeling asook
die bestuur vir die beskikbaar stelling van die baan en fasiliteite.

Twee persone het aangedui dat hul graag wil aansluit by SAGES O VS en sodra
die aansoeke ontvang en afgehandel is, sal ons hul welkom heet.

Volgende byeenkoms is Oos VS v Drakensberg op 18 Junie 2026 by Harrismith
Buite Klub.
Uitnodiging en besonderhede sal eersdaags aan almal uitgestuur word.

Die uitnodiging vir die Vierhoekige byeenkoms op Oppenheimerpark Welkom vir
23 Junie 2026 is reeds aan almal uitgestuur en inskrywings moet asb deurgegee
word soos in die uitnodiging uiteengesit is.

